ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	15.09.2022թ.

	
	N 01/8-4/16211-2022

	Ձեր 12.09.2022թ. N ԳՍ/23.1/24273-2022 գրությամբ ներկայացված  «Հայաստանի Հանրապետության 2022 թվականի պետական բյուջեի մասին» օրենքում փոփոխություններ ու լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծով առաջարկվում է ՀՀ 2022 թվականի պետական բյուջեով նախատեսված «21001. Պետական նշանակության ավտոճանապարհների հիմնանորոգում» միջոցառման բյուջետային ստորադաս կարգադրիչների միջև կատարել վերաբաշխում, որի կապակցությամբ հայտնում ենք հետևյալը․
	

	1. առաջարկում ենք քննարկել նախագծում նշված աշխատանքները և ծառայությունները՝ գործող կարգավորումների համաձայն, հրատապության հիմքով պայմանավորված մեկ անձից գնման ձևով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ կազմակերպելու հնարավորության հարցը, ինչի արդյունքում դրանց մասնակցելու հնարավորություն կունենա ցանկացած մասնակից, այդ թվում՝ նախագծում  նշված կազմակերպությունները:
Հակառակ դեպքում առաջարկում ենք խմբագրել նախագիծը, քանի որ նախագծի 2-րդ կետը վերաբերում է լրացուցիչ աշխատանքների ձեռքբերման նպատակով «Քարավան» ՍՊԸ-ի հետ 06/07/2021թ. կնքված թիվ ՏԿԵՆ-ՀՄԱԱՇՁԲ-2021/2Շ պայմանագրում կատարվելիք փոփոխություններին, սակայն նույն կետում նշված՝ ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 33-րդ կետի 11-րդ և 14-րդ ենթակետերին տրված բացառությունը վերաբերում է շինարարական աշխատանքների կատարման համար հիմք հանդիսացող  նախագծային փաստաթղթերը մշակող և փորձաքննություն իրականացնող ընկերությունների նկատմամբ նախատեսված պատասխանատվության միջոցների կիրառմանը,
	1. Ընդունվել է ի գիտություն։ Լրացուցիչ քննարկվել է ՀՀ
Նկատի ունենալով, որ Պայմանագրի 8.1 կետի համաձայն՝ Պայմանագիրն ուժի մեջ է մտնում Կողմերի ստորագրման պահից և գործում է մինչև կողմերի պայմանագրով ստանձնած պարտավորությունների ողջ ծավալով կատարումը։ Նկատի ունենալով, որ Կապալառուի կողմից կատարված աշխատանքները ամբողջությամբ դեռ չի ընդունվել Պատվիրատուի կողմից ստեղծած ընդունող հանձնաժողովի կողմից, հետևաբար ներկայացված նախագծով առաջարկվում է փոփոխություն կատարել ոչ թե պայմանագրի գործողության ժամկետի հետ կապված, այլ պայմանագրին կից ծավալաթերթ-նախահաշվում լրացուցիչ աշխատանքների  ներառման և դրանց իրականացման  համար նոր ժամկետի նախատեսմամբ, ինչը փոփոխություն է առաջացնում պայմանագրով ամբողջ աշխատանքների համար   սահմանված վերջնաժամկետում։
Նշենք նաև, որ նշված հատվածում   ճանապարհային պատվածքի կրողունակության բարձրացման (պատվածքի ուժեղացման) աշխատանքները այլ կազմակերպության կողմից իրականացվելու պարագայում երաշխիքային սպասարկման փուլում խնդիրների առաջացման դեպքում դրանց վերացման պարտավորության բաշխումը կազմակերպությունների միջև վեճի առարկա կարող է հանդիսանալ։
Միաժամանակ, հաշվի առնելով, որ ըստ էության նախատեսվում է աշխատանքների և ծավալի ավելացում առկա նախագծի նկատմամբ և տարաբնույթ մեկնաբանություններից խուսափելու համար նախագծով նախատեսվում է կիրառել  ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 33-րդ կետի 11-րդ և 14-րդ ենթակետերին տրված բացառությունը, իսկ դա հիմնավորվում է նրանով, որ տվյալ փոփոխությունը նախաձեռնվել է Պատվիրատուի կողմից, հաշվի առնելով հիմնավորման մեջ նշված հանգամանքները։

	2. Նախագծի հավելված 6-ում ՝
- նշված 45231177/580 ԳՄԱ կոդով տողում առկա չեն միջոցներ (թեև հիմնավորման համաձայն՝ ՀՀ կառավարության 31/03/2022թ. թիվ 413-Ն որոշմամբ հատկացվել են միջոցներ), 
[bookmark: _GoBack]- իսկ 71351540/532 ԳՄԱ կոդով գնման առարկայի տողում Միավորի գինը և Քանակը սյունակները լրացնելու անհրաժեշտությունը բացակայում է, 
- նվազեցվող տողերում անհրաժեշտ է լրացնել ԳՄԱ կոդերի հերթական համարները:	
- ներառված գնման առարկաների ձեռքբերման նպատակով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ կազմակերպված ընթացակարգերի կամ կնքված պայմանագրերի մասին տեղեկատվություն ներկայացնելու դեպքում նախագծի վերաբերյալ ամբողջական դիրքորոշում հնարավոր կլինի հայտնել:
Միաժամանակ առաջարկում ենք նախագծի հաստատմանը զուգահեռ նախաձեռնել հավելված 6-ում ներառված գնման առարկաների ձեռքբերման ընթացակարգեր՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ։
	2. Ընդունվել է մասնակի:
Ավելին՝ՀՀ կառավարության 02/06/2022թ. թիվ 812-Ն որոշմամբ հատկացվել է  812,410.0 հազար ՀՀ դրամ՝ 45231177 ԳՄԱ կոդով <Ճանապարհների վերանորոգման աշխատանքներ>, 4,736.2 հազար ՀՀ դրամ՝ 98111140 ԳՄԱ կոդով <հեղինակային հսկողության ծառայություններ>, 7,980.0 հազար ՀՀ դրամ՝ 71351540 <տեխնիկական հսկողության ծառայություններ>, իսկ ՀՀ կառավարության 31/03/2022թ. թիվ 413-Ն որոշմամբ՝ 23,180.6 հազար ՀՀ դրամ՝ 98111140 ԳՄԱ կոդով <հեղինակային հսկողության ծառայություններ> գնման առարկաների ձեռքբերման համար: Նշված հատկացումները չեն մուտքագրվել գնումների էլեկտրոնային համակարգ՝ պայմանավորված շինարարական աշխատանքների ձեռքբերման նպատակով կնքված  պայմանագրերի լուծմամբ:

	Հարկ է նշել նաև, որ նախագծով ներկայացված նվազեցումը /պահուստավորումը/ 1049 «Ճանապարհային ցանցի բարելավում» 21001 «Պետական նշանակության ավտոճանապարհների հիմնանորոգում» ծախսային միջոցառման մասով հնարավոր չէ կատարել, հաշվի առնելով ՀՀ կառավարության 28.08.22թ N 1349-Ն որոշմամբ նույն միջոցառման համար ՀՀ կառավարության պահուստային ֆոնդ ուղղելու և  հատկացնելու նպատակով տարեկան պլանի նկատմամբ 9 ամսվա պլանի գերազանցումը։ Միաժամանակ բավարար հիմնավորումներ չեն ներկայացվել 9 ամսվա կտրվածքով նշված միջոցառման ԲՍԿ-ների միջև վերաբաշխումների անհրաժեշտության վերաբերյալ, ուստի առաջարկում ենք Նախագծից հանել 9 ամսվա վերաբաշխման սյունակները։
	Ընդունվել է: Ըստ ԲՍԿ-ների 9 ամսվա համար առաջարկվող վերաբաշխումները չեն գերազանցում տարվան:


	ՀՀ վարչապետի աշխատակազմ
	

	Նախագծի 2-րդ կետով առաջարկվում է գնումն իրականացնել՝ չկիրառելով  ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 33-րդ կետի 11-րդ և 14-րդ ենթակետերի, 56-րդ կետի 2-րդ և 4-րդ ենթակետերի պահանջները, սակայն առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությամբ սահմանված չէ գործող որևէ իրավական նորմ չկիրառելու հետ կապված կարգավորում:
Բացի այդ, նախագծի 2-րդ կետով սահմանվում է, որ սույն որոշման 2-րդ կետում նշված Լրացուցիչ աշխատանքների իրականացման համար «Քարավան» սահմանափակ պատասխանատվությամբ ընկերությանը տրամադրվում է կանխավճար՝ 122,960,600 ՀՀ դրամի չափով՝ ներառյալ ՀՀ օրենսդրությամբ սահմանված հարկերը և տուրքերը, մինչդեռ որոշման նախաբանում բացակայում է  այն ընդունելու կառավարությանը լիազորող նորմը՝ իրավական հիմքը:
	ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 33-րդ կետով կառավարությունը պարտադիր պայմաններ է սահմանել կնքվող պայմանագրերում ներառելու համար, իսկ  
56-րդ կետի 6-րդ ենթակետով արգելել է պայմանագրում կատարել այնպիսի փոփոխություններ, որոնք հանգեցնում են գնվող ապրանքների, աշխատանքների և ծառայությունների ծավալների կամ ձեռք բերվող գնման առարկաների միավորի գնի կամ պայմանագրի գնի արհեստական փոփոխման: Արհեստական է համարվել նաև պայմանագրով կանխավճար նախատեսելը, եթե հրավերով նախատեսված չի եղել կանխավճար հատկացնելու հնարավորություն՝ բացառությամբ սույն կարգի 23-րդ կետի 4-րդ ենթակետով հաստատված ցանկում ներառված գնումների:

Հաշվի առնելով, որ ներկայացված նախագծով սահմանված նորմերը նախատեսված չեն ՀՀ կառավարության վերը նշված որոշմամբ հաստատված կարգով,  ուստի ՀՀ կառավարությունը ղեկավարվելով  նույն որոշմամբ հաստատված կարգի 3-րդ կետով, համաձայն որի՝ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել սույն կարգով չնախատեսված նորմեր, սահմանել է կարգավորող այլ նորմեր և գնման առանձնահատկություններ:



	Ավելին, գտնում ենք, որ առաջարկվող կարգավորումները (մասնավորապես պայմանագրով նախատեսված աշխատանքների ծավալի ավելացման մասով) խնդրահարույց են «Գնումների մասին» օրենքի 25-րդ հոդվածի 1-ին մասի 2-րդ կետի և 36-րդ հոդվածի 4-րդ մասի համատեքստում:
	Գտնում ենք, որ «Գնումների մասին» օրենքի 25-րդ հոդվածի 1-ին մասի 2-րդ կետի և 36-րդ հոդվածի 4-րդ մասի պահանջները չեն առընչվում ներկայացված նախագծի կարգավորումներին, նախագծով սահմանված կարգավորումները առընչվում են ՀՀ կառավարության  2017 թվականի մայիսի 4-ի թիվ 526-Ն որոշմամբ հաստատված կարգի 56-րդ կետի 2-րդ և 4-րդ ենթակետերին, որոնք վերաբերում են արդեն իսկ կնքված և ուժի մեջ մտած պայմանագրով նախատեսված ծավալների և ժամկետի ավելացմանը։





